
Stutipaddhatih

ಸ್ತುತಿಪದ್ಧತಿಃ

ಶ್ರೀಶಿವಾಭ್ಯಾಂ ನಮಃ .
ನಮಸ್ತೇ ಭೀಮಾಯ ಶ್ರುತಿಶಿಖರಸೀಮಾಯ ಚ ನಮೋ
ನಮಸ್ತೇ ಶರ್ವಾಯ ಕ್ಷಪಿತಯಮಗರ್ವಾಯ ಚ ನಮಃ .
ನಮಸ್ತೇ ರುದ್ರಾಯ ಸ್ಫುರದವನಮುದ್ರಾಯ ಚ ನಮೋ
ನಮಸ್ತೇ ಸಾಂಬಾಯ ತ್ರಿಜಗದವಲಂಬಾಯ ಚ ನಮಃ .. 1..
ಅಳಿಂದಸುರಪಾದಪಃ ಶ್ರಿತವತಾಂ ದಯಾತೋಽರ್ಜುನೇ
ಪುಳಿಂದವಪುರಾಪ್ತವಾನಘಹರಸ್ವನಾಮಾಕ್ಷರಃ .
ಮಿಳಿಂದಕಚಯೈಕಯಾ ಮಿಳಿತವಾಮಭಾಗಃ ಸ್ಫುರ-

ತ್ಕಳಿಂದತನಯೋರ್ಮಿ ನಿರ್ಮಲಗಳೋಽಯಮಸ್ಮತ್ಪ್ರಭುಃ .. 2..
ನೈವಾಕಾರಂ ಕಮಪಿ ಸಹತೇ ತಾತ್ತ್ವಿಕಂ ನೋ ಗುಣಂ ವಾ
ಪಾರ್ಥಕ್ಯಂ ವಾ ನ ತವ ಕಿಯದಪ್ಯಂತತೋಽಸ್ಮತ್ಪ್ರತೀಚಃ .
ಆಮ್ನಾಯಾನಾಂ ವಿತತಿರಪರಿಚ್ಛೇದಮಾವೇದಯಂತೀ
ತ್ವದ್ರೂಪಸ್ಯಾನಘಸುಖಚಿದೇಕಾಯನಸ್ಯ ಸ್ಮರಾರೇ .. 3..

ಆತ್ಮಾನಂ ನಶ್ಶಿವ ಪರಚಿದಾನಂದರೂಪಂ ಭವಂತಂ
ಮಂದಾತ್ಮನೋ ವಯಮಕುಶಲಾಃ ಪರ್ಯುಪೇತುಂ ತದಾಸ್ತಾಂ .

ಉಚ್ಚಾನ್ನೀಚಾನಪಿ ಹಿ ಗಹನಾದುದ್ಧರಂತೀಂದುಗೌರೀ
ಗೌರೀಜಾನೇರ್ಜಯತಿ ಕರುಣಾ ಕಾಪಿ ತೇ ಸಾ ಗತಿರ್ನಃ .. 4..
ಬ್ರೂಮಃ ಕಿಂ ವಾ ಪುರಹರ ಚಿದಾನಂದರೂಪಸ್ವರೂಪಂ
ಸಾಮ್ರಾಜ್ಯಂ ನಸ್ತ್ವಮಸಿ ತದಪಭ್ರಂಶಸಂಕ್ಲೇಶಿತಾಃ ಸ್ಮಃ .
ತಲ್ಲಾಭಾಯ ಪ್ರತಿಭವತಿ ತತ್ತಾವಕಂ ದಿವ್ಯರೂಪಂ
ಗೌರಂ ಗೌರೀಲಸಿತಮಸಿತಗ್ರೀವಮರ್ಧೇಂದುಚೂಡಂ .. 5..

ರೂಪಂ ಮೇ ಚಿದ್ಘನಮನುಪಮಂ ದರ್ಶಯಂತ್ಯಾಗಮಾಂತಾಃ
ಹಂತ ಶ್ರಾಂತೋ ಗಹನಕುಹನೈಕಾಂತದಕ್ಷೈಸ್ತದಕ್ಷೈಃ .
ನಾಪ್ನೋಮ್ಯೇತೈರುಪಗತ ಭವತ್ಸನ್ನಿಧಿಶ್ಚೋಪರುಧ್ಯೇ
ನಾರ್ಹಸ್ಯೇನಂ ಪುನರಶರಣಂ ನಾಥ ಸರ್ವಜ್ಞ ಹಾತುಂ .. 6..

ಮಾಂದ್ಯಂ ಕ್ವೈತತ್ ಗಹನಕುಹನೈಕಾಂತಿಕಃ ಕ್ವಾಕ್ಷವರ್ಗೋಂ

ಸ್ತುತಿಪದ್ಧತಿಃ

ನಿಸ್ತೀರ್ಯೈತತ್ ಕುಸೃತಿ ಶಿವತಲ್ಲಭ್ಯತೇ ನ ಪ್ರವಕ್ತುಂ .

ದಿಷ್ಟ್ಯಾ ತು ತ್ವಾಮಧಿಗತವತೋ ಹಸ್ತಲಗ್ನಾ ಜಯಶ್ರೀಃ
ದೃಷ್ಟೇಭಾನೌ ನ ಖಲು ತಮಸಾಂ ಪ್ರಾಗಿವ ಸ್ಯಾತ್ಪ್ರಚಾರಃ .. 7..
ರೂಪಂ ತೇ ಚಿತ್ಸುಖಮಪಿ ಶಿವ ತ್ರಿವ್ಯವಚ್ಛೇದಶೂನ್ಯಂ
ತಲ್ಲೀಲೈತದ್ ಭವತಿ ಚಿದಚಿದ್ವಸ್ತುಜಾತಂ ತದಾಸ್ತಾಂ .

ನಂದಾಮಿ ತ್ವಾಮಹಮನುಭವಂಸ್ತತ್ತದುತ್ಕರ್ಷರೂಪಂ
ಸ್ಯಾದುತ್ಕರ್ಷಃ ಕಿಮು ಸುಖಚಿದುನ್ಮೇಷತಃ ಕಶ್ಚಿದನ್ಯಃ .. 8..
ಅಮೂರ್ತಂ ಪರಂ ವಾಽಪರಂ ವಾಽಥಮೂರ್ತಂ
ಪರಂ ವಾಪಿಯತ್ತೇ ವಪುರ್ಯಚ್ಚ ನಾಮ .

ದಿಶೈಕತ್ರ ತತ್ರಾನಿಶೈಕಾಗ್ರತಾಂ ಮೇ
ತದಭ್ಯರ್ಥಯೇ ತ್ವಾಂ ದಯಸ್ವೇಂದುಮೌಳೇ .. 9..

ತ್ವದ್ದಿವ್ಯಮೂರ್ತಿಪರಿಚಿಂತನ ಧಾರಯಾ ವಾ
ತ್ವದ್ದಿವ್ಯನಾಮಪರಿಕೀರ್ತನಧಾರಯಾ ವಾ .

ಕಾಲಂಯಥಾ ಶಿವ ನಯಾಮಿ ತಥಾ ದಯಸ್ವ
ನೋ ಚೇದನೇನ ಮಮ ಕಿಂ ಹತಜೀವನೇನ .. 10..

ಉಚ್ಚನೀಚಸದಸತ್ಸುಖದುಃಖಾ-
ದ್ಯುಚ್ಚಲದ್ವಿವಿಧರೂಪಧರಃ ಕಿಂ .

ವಂಚಯಸ್ಯಹಹ ಪಂಚಶರಾರೇ
ವಂಚನಾಂ ತದಿಹ ಮುಂಚ ನಮಸ್ತೇ .. 11..

ತತ್ತದ್ರೂಪಂ ವಹಸಿ ವಿಹರನ್ನೈಕರೂಪೈಃ ಪ್ರಕರ್ಷೈಃ
ತಾಂಸ್ತಾನ್ ಗೋಪಾಯಸಿ ತದುಪಧಿಸ್ತ್ವಂ ತದಾರಾಧ್ಯಮಾನಃ .
ವಿಶ್ವತ್ರಾಣಪ್ರಣಯ ಶಿವ ತೇ ವೈಭವಂ ತದ್ವರಾಕೋ
ಬೋದ್ಧುಂ ನೇಶೇ ಭವಸಿ ಶರಣಂ ತ್ವಂ ಮಮೇದಂ ತು ಜಾನೇ .. 12..

ಸ್ವಕರಪ್ರತಿಪಾಟಿತಸ್ವಚಾಪಃ
ಸ್ವದೃಗಂಭೋಜಸಮರ್ಚಿತಸ್ವಕಾಂಘ್ರಿಃ .
ಸ್ವಪದಾಂಬ್ವವತಂಸಿತಸ್ವಮೂರ್ಧಾ
ಶರಣಂ ಮೇಽಸ್ತು ಸ ಕೋಽಪಿ ವಿಶ್ವಹೇತುಃ .. 13..
ಶ್ರೀಪತ್ಯುಮಾಪತಿಪದಾದ್ಯಭಿಧೇಯಮೂರ್ತಿ-
ರೂಪಂ ತಥಾ ಹರಿಹರಾದಿಮನಾಮರೂಪಂ .

ರೂಪಂ ತವೇಶ ಸುಖಚಿದ್ವಪುಷೋ ದ್ವಿರೂಪಂ
ತ್ವತ್ಪ್ರಾಪ್ತಿಕಲ್ಪಲತಿಕೋದಯಬೀಜಭೂತಂ .. 14..

ಜ್ಯೋತ್ಸ್ನಾಗೌರಂ ಯದಚಲಸುತಾಜಾನಿ ಸಂವಿದ್ಧನಂ ಯನ್-

ಸ್ತುತಿಪದ್ಧತಿಃ

ಮೇಘಶ್ಯಾಮಂ ಗಿರಿಶ ಕಮಲಾವಲ್ಲಭಂ ವಾಪಿ ರೂಪಂ .

ತದ್ಧನ್ಯಾನಾಂ ಭವಭಯಹರಂ ದರ್ಶಯಂತ್ಯಾದ್ಯವಾಚಃ
ತತ್ರಾದ್ಯೇ ಮೇ ವಹತಿ ಕುತುಕಂ ಚಿತ್ತಮುತ್ತಂಸಿತೇಂದೌ .. 15..

ವಾಚ್ಯಂ ಶಿವಾವಿತಿ ಪದಸ್ಯ ವಯಂ ಕಥಂ ವಾ
ನಿರ್ಣೇತುಮೀದೃಶತಯಾ ನಿಪುಣೀಭವಾಮಃ .
ಯಸ್ಯ ಸ್ವರೂಪಮಕುತೋಜನುಷಾಮಶೇಷಾಃ
ಸೀಮಾ ಗಿರಾಮಪಿ ಸಿತಾಸಿತಮಾಮನಂತಿ .. 16..

ಮನ್ಮೂರ್ಧಾನಂ ಸುರಭಯತು ತತ್ಪಾರ್ವತೀಹಸ್ತಲಾಲ್ಯಂ
ತ್ವದ್ದಿವ್ಯಶ್ರೀಚರಣಕಮಲದ್ವಂದ್ವಮರ್ಧೇಂದುಮೌಳೇ .

ವಾಣೀಲಕ್ಷ್ಮೀಸರಭಸವಶೀಕಾರಧುರ್ಯಾಃ ಶ್ರುತಿಸ್ರೀ-
ಸೀಮಂತಾಲಂಕೃತಿವಿರಚನಾತತ್ಪರಾ ಯತ್ಪರಾಗಾಃ .. 17..
ಕಾರ್ತಾಂತಕಿಂಕರಗಣಾಃ ಕ್ರಮತಾತ್ರ ಕಿಂ ವಾ
ಕಿಂ ವಾ ಕೃತಾಂತ ಭವತೋಽಪಿ ಚ ಕೃತ್ಯಮತ್ರ .
ಪಾದಾಂಬುಜಂ ಭಗವತೋ ಭವದೀಯಗರ್ವ-
ಸರ್ವಸ್ವಹಾರಿ ಸತತಂ ಹೃದಿ ನಶ್ಚಕಾಸ್ತಿ .. 18..
ಚೂಡಾಜ್ಯೋತ್ಸ್ನಾಲಹರಿಭಿರಪಾಕುರ್ವತಿ ಧ್ವಾಂತಮಂತಃ
ತಾಪಂ ಸದ್ಯಶ್ಶಮತಿ ವಮತಿ ಸ್ವೈರಮಾನಂದಧಾರಾಂ .

ಸಾಂಬೇ ತಸ್ಮಿನ್ಮಹಸಿ ರಹಸಿ ಶ್ರೀಗಿರಾಂ ಪ್ರಾಕ್ತನೀನಾಂ
ಆಸ್ತಾಮಸ್ತಾಪರವಿಪರಿವೃತ್ತ್ಯಂತರಾಯೋಽನ್ತರಾತ್ಮಾ .. 19..
ಕ್ರೀಣಾತ್ಯಂತಃಕರಣಮಮರೋದಾರಕೋಟೀರಹೀರ-

ಸ್ಮೇರಜ್ಯೋತ್ಸ್ನಾಸ್ನಪಿತಚರಣಶ್ರೀರುಮಾಲಂಕೃತಾಂಕಾ .

ಸಾ ವಿಶ್ವಾಢ್ಯಂಕರಣಕರುಣಾಬಿಂದುರಿಂದುಪ್ರಸನ್ನಾ
ನೇತ್ರೋದನ್ಯಾಂ ಹರತು ಹರ ತೇ ದಿವ್ಯಮೂರ್ತಿರ್ಮದೀಯಾಂ .. 20..

ಕಿಂ ಪಚಾನ ಇವ ಕಿಂ ವಿವಿಧಾಶಾ-
ಲಂಪಟೋಽಸ್ಮಿ ಶಿವ ಕಿಂತ್ವಿದಮೀಹೇ .

ಲುಂಪತಾದಿದಮಹಂಪದವಾಚ್ಯಂ
ತ್ವಂ ಪರಿಸ್ಫುರ ಸುಖಂ ಪರಮೇಶ .. 21..

ಮಘವದಾದಿನಿಲಿಂಪಪರಂಪರಾ-
ಮಣಿಕಿರೀಟಮಯೂಖಮಯಾಂಘ್ರಿಣಿ .

ಮಕುಟಕಂದಳಿತೇಂದುನಿ ಲೀಯತಾಂ
ಮಹಸಿಮೇ ಹೃದಯಂ ಶಿತಿಕಂಧರೇ .. 22..

ಸಂವಿತ್ಸುಖಪರಿಪಾಕಂ ಸಾಂಬಂ ಕಂದರ್ಪಸುಂದರಂ ಕಮಪಿ .

ಶಶಿಶಕಲಘಟಿತಚೂಡಂ ಶಾಂತಂ ಕರವಾಣ್ಯಹಂ ಧಿಯಶ್ಶರಣಂ .. 23..

ಅರ್ಧೇಂದೂತ್ತಂಸಿತಮಗಸುತಾವಾಮವಾಮಾಂಕಸೀಮಂ
ಕಾರುಣ್ಯಾಬ್ಧೇ ಶಿವ ತವ ಚಿದಾನಂದರೂಪಸ್ವರೂಪಂ .

ಸ್ಮೇರಂ ಗೌರಂ ಭವಜಲನಿಧೇಃ ಪಾರಮಾರಾದ್ಧುಮಿಚ್ಛನ್
ತದ್ಧೀಧಾರೋಲ್ಲಸಿತಕುಸುಮೈರರ್ಚಯೇ ಸಾರ್ಥಯೇದಂ .. 24..

ಉದ್ವೇಲಾನಂದಧುಚಿದಭಿಧೇ ಕೇಲಿಸಿಂಧೌ ಕದಾ ವಾ
ದೇವ್ಯಾ ದೀವ್ಯನ್ನಚಲಸುತಯಾ ಸಾರ್ಧಮರ್ಧೇಂದುಮೌಳೇ .

ತದ್ವೀಚೀನಾಂ ಪ್ರಿಯಸಹಚರೈಸ್ತಾಪಮುನ್ಮೂಲಯನ್ಮೇ
ವರ್ತೇಥಾಸ್ತ್ವಂ ನಯನವಲನೈರ್ವತ್ಸಲೈರಕ್ಷಿಸೀಮ್ನಿ .. 25..
ಕ್ರೀಡಂತಂ ಖಲ್ವಚಲಸುತಯಾ ಸ್ವೇ ಸುಖಾನಂದಸಿಂಧೌ
ಚೂಡಾಲಂ ತ್ವಾಂ ಶಶಿಕಲಿಕಯಾ ದ್ರಷ್ಟುಮಭ್ಯಾಗತೋಽಸ್ಮಿ .
ತತ್ಕಲ್ಲೋಲೈರನವಧಿಭಿರಾಚ್ಛಾದಿತಾಶೇಷಗಾತ್ರೋ
ನ ತ್ವಾಮೀಕ್ಷೇ ನ ಚ ಶಶಿಕಲಾಂ ನಾಂಬಿಕಾಂ ವಾ ಪುರಾರೇ .. 26..

ಪಾಪೌಘೌಕಸ್ಯಹಹ ಶಿವ ಮೇಯದ್ವರಾಕಸ್ಯ ಚಿತ್ತೇ
ತ್ವತ್ಪಾದಾಂಭೋರುಹಮಮೃತನಿಷ್ಯಂದಿಯೋಗೀಂದ್ರಗಮ್ಯಂ .

ಧತ್ಸೇ ತತ್ತ್ವಂ ಕಿಮಪಿ ಕೃಪಯಾಽಽಲಿಂಗಿತಃ ಪಾರವಶ್ಯಂ
ನೀತಸ್ಸೇಯಂ ಜಯತಿ ಭಗವನ್ ಜೀವಿಕಾಮಾದೃಶಾನಾಂ .. 27..

ಕಲ್ಯುನ್ಮೀಲಜ್ಜ್ವಲನವಲಯಿನ್ಯಂತರಂಗೇಽರ್ಪಿತಂ ಮೇ
ಗೌರೀಶ ತ್ವಚ್ಚರಣಮರುಣಂ ಭಾತಿ ಕಾರುಣ್ಯಮೂರ್ತೇ .

ಸೋಢಾ ಗ್ಲಾನಿಸ್ತ್ವಮಸಿ ನಿಖಿಲಗ್ಲಾನಿಹಾರೀ ಮಮೈವಂ
ಕ್ರೀತಸ್ಸೋಽಯಂ ತವ ಕಿಮಪರಂ ತನ್ಮದೀಯಾಂತರಾತ್ಮಾ .. 28..
ಕಾರಂಕಾರಂ ಕಮಪಿ ಕಮಪಿ ಸ್ವೈರಮಾಯಸ್ಯತಾಽದಃ
ಖೇದಚ್ಛೇದಿ ಸ್ಮರಹರ ಮಯಾ ತ್ವತ್ಪದಂ ಖಲ್ವವಾಪ್ಯಂ .

ಭ್ರಾಮಂಭ್ರಾಮಂ ಕ್ಲಮಭರಜುಷಾ ಸ್ತನ್ಯಮನ್ವಿಚ್ಛತಾ ನ-

ನ್ವಭ್ಯೇತವ್ಯಂ ಭವತಿ ಶಿಶುನಾ ಮಾತುರೇವೋಪಕಂಠಂ .. 29..

ಅಗ್ರೇ ಗೌರೀ ಸಕುತುಕದಿಶದ್ದೃಕ್ಪ್ರಭಾಮೇಚಕಾತ್ಮಾ
ಶೋಣಚ್ಛಾಯಾಽಧರಪರಿಸರೇ ಚಂದ್ರಚೂಡಸ್ಮಿತ ಶ್ರೀಃ .
ಜ್ಯೋತ್ಸ್ನೇವಾಭ್ಯುಲ್ಲಸತಿ ಮುಕುರೇ ಗಂಡಭಾಗೇ ತವಾಸ್ಯಾಂ
ಮಜ್ಜತ್ವಸ್ಮಿನ್ಮತಿರಿನಸುತಾ ಶೋಣಗಂಗಾಸಮಷ್ಟೌ .. 30..
ಶ್ರೀಮತ್ಪಾದಾಂಬುಜಮಮೃತನಿಷ್ಯಂದಿ ತೇ ಚಂದ್ರಚೂಡ!

ಪ್ರೇಮ್ಣಾ ದೇವ್ಯಾಸ್ತದವಮೃಶತಾ ಪಾಣಿಪದ್ಮೇನ ಸಾಕಂ .

ಆಧತ್ಸ್ವೈತನ್ಮಮ ದೃಶಿ ವಿಭೋ ತದ್ವ್ಯಪೈತು ಜ್ವರೋಽಸ್ಯಾಃ
ಭಾವತ್ಕಾಸೇಚನಕವಪುಷಾಽಽಪಾದ್ಯತಾಂ ಪಾರಣಾ ಚ .. 31..

ಯತ್ಪಾದಾಬ್ಜಂ ಹೃದಿ ವಿನಿಹಿತಂ ಮಾಮಕೇ ತಾವಕೀನಂ
ತದ್ಧನ್ಯೋಽಹಂ ತ್ರಿಭುವನಗುರೋ ಭಾಗ್ಯಮನ್ಯತ್ ಕಿಮಾತಃ .
ಆಸೀನೋ ವಾ ಕ್ವಚನ ವಿಚರನ್ವಿಶ್ವಸನ್ನೇವ ಸತ್ಯಂ
ನಾಹಂ ಜಹ್ಯಾಮಿದಮಿದಮುಮಾಕಾಂತ ವಾಂಛಾಮಿ ಭೂಯಃ .. 32..
ತನುದ್ಯೋತೈರುದ್ಯದ್ದಿನಕರಪರಾರ್ಧ್ಯ ಸ್ಮಯಧುರಾ-
ನಿರಾಸಂ ತನ್ವದ್ಭಿರ್ವಿದಧದವಿಭಿನ್ನಂ ತ್ರಿಭುವನಂ .

ಪುರೋ ಧಾವಂತೀಭಿಶ್ಶತಧೃತಿಮುಖಾಭಿರ್ದಿವಿಷದಾಂ
ಚಮೂಭಿಸ್ತ್ವಂ ಸಾಂಬಃ ಪುರಹರ ಪುರೋಽಸ್ಯಾವಿರಭವಃ .. 33..
ನಿಗಮಲತಾಮಕುಟೀನಾಂ ಭಾಸಾಂ
ಅರವಿಂದರಿಪುಕಲಾಮಕುಟೀನಾಂ .

ತಾರಾಜಾಲಸಿತಾನಾಂ ದಾಸೋಽಹಂ
ಶಿರಸಿ ಜಹ್ನುಜಾಲಸಿತಾನಾಂ .. 34..

ಯಾವದ್ಧಾವಯತಃ ಶ್ರವಸ್ಸುಖಧುರಾಲುಂಟಾಕಘಂಟಾಕಟು-
ಕ್ಕಾಣೈರಂತಕಸೈರಿಭಸ್ಯ ಪುರತಃ ಪಾತೋಽಸ್ಯ ಮೇ ತ್ರಸ್ಯತಃ .
ತಾವತ್ತಾವಕತುಂಗಪುಂಗವಖುರಧ್ವಾನೈರ್ನಿಧಾನೈರ್ಮುದಾಂ
ದೇವಾವಿರ್ಭವಿಷೀಷ್ಟ ತೂರ್ಣಮಿದಮಾಧಾಸೀಷ್ಟ ಧೃಷ್ಟಂ ಮನಃ .. 35..
ಮಂದಸ್ಮಿತೈರ್ಮಕುಟಕಂದಳಿತೇಂದುರೇಖೈಃ
ಗೌರೀಸಖೈಃ ಸ್ಫಟಿಕಗೌರಮನೋಹರಾಂಗೈಃ .
ತ್ವದ್ವಿಗ್ರಹೈರವಿರತಂ ಪರಿತಃ ಸ್ಫುರದ್ಭಿಃ
ಚೇತೋಽಸ್ತು ಮೇ ಕವಚಿತಂ ಶಿವ ತೇ ಪ್ರಸಾದಾತ್ .. 36..

ಸರ್ವಾತ್ಮಕಸ್ತ್ವಮಸಿ ಸರ್ವಗಯಾಽಪಿ ಮೂರ್ತ್ಯಾ
ತನ್ಮೇ ತನೋಷಿ ತನಯೇಽಪ್ಯಖಿಲಾಂಚ ಶಿಕ್ಷಾಂ .

ಆವೇದ್ಮಿ ನೈಷ ತದನುಗ್ರಹಯಾಳುತಾಂ ತೇ
ತಚ್ಚಾಜ್ಞ ಏಷ ಇತಿ ತಸ್ಯ ದಯಾಂ ಪ್ರಸೂತಾಂ .. 37..

ತಮಸಶ್ಶಮನಂ ತ್ವದೀಯರೂಪಂ
ಶರದಿಂದುದ್ಯುತಿ ಶೈಲಜಾ ಸಹಾಯಂ .

ನಯನಾಧ್ವನಿ ನವ್ಯಚಂದ್ರಚೂಡಂ
ಚರಮೇ ಮೇ ಸಮಯೇ ಚಕಾಸ್ತು ಶಂಭೋ .. 38..

ಪರಿಮಳಭರಾಚಾಂತಾಶಾಂತೇ ಪರಿಸ್ಫುಟಮಲ್ಲಿಕಾ-
ವಕುಳಸದನೇ ಮಂದಪ್ರಸ್ಪಂದಿಮಾರುತಸೇವಿತೇ .

ಸಹ ಗಿರಿಜಯಾ ನಂದನ್ ಕಂದರ್ಪಸುಂದರವಿಗ್ರಹೋ
ಹರತು ನಯನೋದನ್ಯಾಂ ಧನ್ಯಾತ್ಮನಾಂ ಪುರಶಾಸನಃ .. 39..
ಕಲಾಧರಕಲಾಧರೇ ಕಲಿನಿರಾಸದತ್ತಾದರೇ
ನಗೇಂದ್ರತನಯಾಸಖೇ ನಯನಿತಾರ್ಕಚಂದ್ರಾನಲೇ .

ಕರಾತ್ತಹರಿಣೇ ಸ್ಥಿತಿಂ ಕಲಯ ಚಿತ್ತ ಕಿಂ ಚಿಂತಯಾ
ದಯಾರಸಘನೇ ಧರಾಧರಶರಾಸನೇ ತೇಜಸಿ .. 40..

ಯಸ್ಮೈ ನಮಃ ಶ್ರುತಿರಿಯಂ ನತಿಶೇಷಿತಾಂ ತ್ವ-
ದ್ಭಾವಗ್ರಹೇ ವದತಿ ಲಿಂಗತಯಾ ಪುರಾರೇ .

ತ್ವನ್ನಾಪರಂ ಸ್ಪೃಶತು ತನ್ನತಿಶೇಷಿತೇಯಂ
ಲಿಂಗಂ ಭವೇನ್ನಖಲು ಸಾಧ್ಯವದನ್ಯಗಾಮಿ .. 41..

ನಮೋಽಸ್ತು ತೇ ಶಂಕರ ಶಶ್ವದರ್ಥಯೇ
ಸಮರ್ಥಯೇದಂ ಕರುಣಾನಿಧೇ ವಿಭೋ .

ದರಸ್ಮಿತೋಲ್ಲಾಸಿಮುಖೋ ಹೃದಿಸ್ಸ್ಫುರನ್
ದುರಸ್ಮಿತಾಂ ಮೇ ಕುರು ಭಸ್ಮಿತಾಮಿಮಾಂ .. 42..

ಕರತಲಕಲಿತಕುರಂಗಂ
ಕರುಣಾರಸಪೂರಪೂರಿತಾಪಾಂಗಂ .

ಕಲ್ಪಿತರತಿಪತಿಭಂಗಂ
ಕಂಚನ ಕಲಯಾಮಿ ಕೀರ್ತಿಭರತುಂಗಂ .. 43..

ಕಠೋರಕುಚಮಂಡಲಾಕಲಿತಪಾದಪಂಕೇರುಹಃ
ಕರಾಗ್ರಧೃತತತ್ಕರಂ ಗಿರಿಸುತಾಮುಪರ್ಯುದ್ಧರನ್ .

ಸ್ಮಿತಾಂಚಿತಮುಖಾಂಬುಜಃ ಸ್ಮಿತಮುಖಂ ಪಿಬನ್ನೀಕ್ಷಣೈಃ
ಕರೋತು ಜಯಮಂಗಳಂ ಕನಕಮಂಚಶಾಯೀ ಶಿವಃ .. 44..
ನಿಜಸಾಯಕಿತಮುಕುಂದಂ
ನೀಹಾರಾಚಲಸುತಾಕುತುಕಕಂದಂ .

ಕಿಂಕರದನಿಮಿಷವೃಂದಂ
ಶಂಕರಮುಪಯಾಮಿ ಸಚ್ಚಿದಾನಂದಂ .. 45..

ಭವತಂ ಮಯಿ ವತ್ಸಲಾವುಭಾ-
ವವತಂ ಮಾಂ ವಿತರೌ ಶಿವೌ ಯುವಾಂ .

ನಿಯತಂ ಭವದೇಕತಾನತಾಂ
ನಯತಂ ಮಾಮಿದಮಸ್ತು ವಾಂ ನಮಃ .. 46..
ಮಮೇಶ ತನ್ವಂತು ಮುದಂ ದಯಾಸುಧಾಝರೀ-
ಚಯಾಸ್ತಾವಕದೃಙ್ಮರೀಚಯಃ .

ಸಹಾಸತೇ ಯೈರ್ದರಹಾಸಚಂದ್ರಿಕಾಃ
ನಮಸ್ಯದಚ್ಛೇದ್ಯತಮಸ್ಯದಚ್ಛಿದಃ .. 47..
ಜ್ಞಾನಾನಂದೋನ್ನತಿವಿಹೃತಯೋ ಮೂರ್ತಯಶ್ಶರ್ವ ಸರ್ವಾಃ
ತಾಂ ತಾಮಾರಾಧಯತಿ ಭಗವನ್ಯೋಯಥಾ ತತ್ತಥಾ ತ್ವಂ .

ತಾಭಿಃ ಪ್ರೋದ್ಭಾಸಯತಿ ಭವತಸ್ಸನ್ನಿಧಾನಾತ್ ಸುಧೀಸ್ತಾಂ
ಆರಾಧ್ನೋಮೀತ್ಯಹಮಿತಿ ಚಯಸ್ತಸ್ಯ ತಾಸಾನ್ನ ಪಾರಂ .. 48..

ತ್ವಂ ತಸ್ಕರಾಣಾಂ ಪತಿರಿಂದುಮೌಳೇ
ನ ಮನ್ಮನಸ್ತಸ್ಕರತಾ ಕಥಂ ತೇ .

ಹಂತಾ ನಮೋ ಹಂತ್ರ ಇತಿ ಶ್ರುತೇಸ್ತ್ವಂ
ಕಥಂ ನ ಹಂತಾ ಮದಘಚ್ಛಟಾನಾಂ .. 49..

ಮಾಲಿನ್ಯಶಾಲಿನ್ಯಪಿ ಮಾನಸೇ ಮೇ
ವಿಶ ಪ್ರಭೋ ತಚ್ಚ ವಿಧೇಹಿ ಶುದ್ಧಂ .

ದೀಪೋ ಗೃಹೇ ಕಿಂ ತಿಮಿರೋಪರುದ್ಧೇ
ನಾಯಾತಿ ತತ್ ಕಿನ್ನ ಪರಿಷ್ಕರೋತಿ .. 50..

ಪ್ರಪನ್ನೇ ಸರ್ವಸ್ವಪ್ರದ ಇತಿ ವಿಪನ್ನಾರ್ತಿಹರ ಇ-

ತ್ಯಘೌಘಚ್ಛಿನ್ನಾಮೇತ್ಯಖಿಲತನುಭಾಜಾಂ ಸುಹೃದಿತಿ .

ಯಶಶ್ಶಾಲೀ ತ್ವಂ ತ್ವಾಮಹಮನಪನೋದ್ಯಾರ್ತಿರಭಿಧಾ-
ವದಸ್ತೇ ಪ್ರಾಪ್ತೋ ಮಾಂ ಶಿವ ಧಿಗಯಶಸ್ತೇ ವಿದಧತಂ .. 51..

ಗಿರಿಜಾಸ್ತನಭರಪರಿಮಳಪಿಶುನೇ
ಶಿಶುನೇಂದುನಾಽವತಂಸವತಿ .

ಪರಿಮಿಳತು ಶ್ರುತಿಕಬರೀಪರಿಮಳ-

ಗರಿಮಣಿಮನೋಮದೀಯಮಿದಂ .. 52..

ಅನೀಕ್ಷಮಾಣೋ ಮುಖಮನ್ಯದೀಯಂ
ಅಸಂಸ್ಮರನ್ ಜಾತ್ವಪಿ ಚಾನ್ಯಧರ್ಮಂ .

ಅಂತಸ್ಸ್ಮರನ್ನಂತಕಶಾಸನ ತ್ವಾಂ
ಕದಾ ತ್ವದಾಖ್ಯಾಂ ಕಥಯನ್ ಸುಖೀ ಸ್ಯಾಂ .. 53..

ಕೇಯಂ ದುರ್ನೀತಿರೇಷಾ ವದ ಭವತಿ ಕದಾ ವಾಸ್ತಿ ಕಿನ್ನೌ ವಿಭಾಗೋ
ದೈವಾದೈಶ್ವರ್ಯಮಾಪ್ತಂ ನಿರವಧಿ ಭವತಾ ಕಿನ್ನ ತದ್ಭೋಕ್ತೃತಾ ಮೇ .

ತತ್ಕುರ್ವೇತನ್ನ ಕುರ್ವಿತ್ಯಪಿ ವದಸಿ ಸಮಂ ಪಶ್ಯ ಮಾಮೀಶ ನೋ ಚೇತ್
ಕೂಟಸ್ಥೇ ತ್ವಾಂ ನಿವೇದ್ಯ ಸ್ಥಿರಮಪಿ ಭವದೈಶ್ವರ್ಯಮುನ್ಮೂಲಯಾಮಿ .. 54..

ವಿಲಸದ್ಧನಪುಷ್ಪಪುಷ್ಪಪುಷ್ಪಂ
ವಿರಹಸ್ತ್ರೀಜನಮಾರಮಾರಮಾರಂ .

ವಿನತಾಮರರಾಜರಾಜರಾಜಂ
ವಿಷಮಾಕ್ಷಂ ಭಜ ಕಾಲಕಾಲಕಾಲಂ .. 55..

ಇಂದೀವರಲಳಿತಪ್ರಭ-

ಮಿಂದುಸ್ಮಯಹಾರಿ ವದನವಾರಿರುಹಂ .

ನಂದಯಶೋದಾನಂದಥುಕ-
ನ್ದಳಮಾಪಿಬ ಸುಖೇನ ಸಖಿ ದೃಷ್ಟೇ .. 56..

ಶಿವೇ ಯಸ್ಮಿನ್ ರಜ್ಜಾವಹಿಮಿವ ವಿಮೋಹಾದುಪನತಂ
ಗೃಣಂತೀಮಂ ವೇದಾ ಜಗದುದಯಮುದ್ದಾಮರಚನಂ .

ಸಮುತ್ತುಂಗಸ್ಥೇಯಸ್ಸುಖಸುಲಭತಾಯೈ ಸ ಭಗವಾನ್
ಪ್ರಬೋಧಾನಂದಾತ್ಮಾ ಜಯತಿ ಶಿವನಾಮಾತ್ಮಕತಯಾ .. 57..

ಅಯಂತೇ ವಿಶ್ರಾಂತಿಂ ನಿಗಮನಿಕರಾ ಯತ್ರ ಪರಮಾಂ
ಯದಾನಂದೋದನ್ವತ್ಪೃಷತಲವತುಷ್ಟಾ ವಿಧಿಮುಖಾಃ .
ಮಹೇಶೋ ಜಿಹ್ವಾಯಾಃ ಕ್ಷಣಮಪಿ ಸ ನೈವೋಜ್ಝಿತುಮಲಂ
ನನು ತ್ವಾಂ ರಾಮಾಖ್ಯೇ ತವ ಮಧುರತಾಂ ವರ್ಣಯತು ಕಃ .. 58..
ಶ್ರೀಮದ್ಗೌರೀರಮಣವಪುಷಾ ಶ್ರೀಶರೂಪೇಣ ಚೈಕಃ
ಸತ್ಯಜ್ಞಾನಾಮಲಸುಖತನುಸ್ಸಂಚಕಾಸ್ತೀಶ್ವರೋ ಯಃ .
ತಸ್ಯೈ ತಸ್ಯಾಖಿಲಜಗದಧಿಷ್ಠಾನಭೂತಸ್ಯ ನಾಮ್ನಾ-
ಮಾಮ್ನಾಯೋಕ್ತಿಪ್ರವಿತತಿರಿಯಂ ವಕ್ತಿ ಮುಕ್ತಿಪ್ರದತ್ವಂ .. 59..

ಜಿಜ್ಞಾಸಾ ಹಿ ಭವತ್ಪದೇ ಬಹುಜನುರ್ಯಜ್ಞಾದಿಸಾಧ್ಯೋದಯಾ
ಕ್ವ ಜ್ಞಾನಂ ನನು ದುರ್ಲಭೋಽಸಿ ಸುಲಭೋ ವಿಜ್ಞಾಯಸೇ ಚಾನ್ಯತಃ .
ಕಿನ್ನಾಮಾತ್ರ ನಿವೇದಯೇ ರಸನಯಾ ತ್ವನ್ನಾಮ ಚೇತ್ ಗೃಹ್ಯತೇ
ಹಾ ಹಂತ ಭ್ರಮಣೈರಲಂ ಹರ ಕರಗ್ರಾಹಂ ತದಾ ಗೃಹ್ಯಸೇ .. 60..

ಯೇಽನನ್ಯಾಸ್ಸಮುಪಾಸತೇಽಸ್ಮಿ ದುರಿತಾತ್ ಗೋಪ್ತೇತಿ ಚಾಹಂ ತವ
ತ್ರಾಯಸ್ವೇತಿ ಸಕೃತ್ ಪ್ರಪತ್ತುರಖಿಲತ್ರಾಸಂ ಹರಾಣೀತಿ ಚ .

ಸತ್ಯಂ ಪ್ರತ್ಯಶೃಣೋರ್ದದಾಸಿ ತು ಭವನ್ನಾಮಾಕ್ಷರಗ್ರಾಹಿಣೇ
ಸರ್ವಸ್ವಂ ಶಿವ ತಾವತೈವ ಜಯತಿ ತ್ವಾಮಂಧಯಂತೀ ದಯಾ .. 61..

ಅಪ್ರಾಪ್ಯಮೀಕ್ಷಣಮಪಿ ಶ್ರವಣಂಯದೀಯ-

ಮನ್ಯೈಸ್ಸುರರ್ಷಿಭಿರಪೀಂದ್ವವತಂಸ ತಸ್ಯಾಃ .
ಮುಕ್ತಿಶ್ರಿಯಃ ಕಬರಿಕಾಽಸ್ಯ ಕರಾಗ್ರಲಗ್ನಾ
ಮುಗ್ಧೋಽಪಿಯೋ ರಸನಯಾ ಸ್ಪೃಶತಿ ತ್ವದಾಖ್ಯಾಂ .. 62..

ಜಾಗ್ರತ್ಯುಮೇಶ ತವ ನಾಮ್ನಿ ಪುರಸ್ಸುರದ್ರೌ

ತ್ಯಕ್ತ್ವೈತದಾಪ್ತುಮನಸೋಽನ್ಯತ ಇಷ್ಟಸಿದ್ಧೀಃ .
ಕ್ಷಿಪ್ತ್ವಾಽಮೃತಂ ಕರಗತಂ ನಿಯತಂಯತಂತೇ
ಭೂಪಾಂಸುಭಿರ್ಗಮಯಿತುಂ ಪ್ರಶಮಂ ಪಿಪಾಸಾಂ .. 63..

ಏಕೈಕಮೇವ ಶುಭಮರ್ಪಯಿತುಂ ಕ್ಷಮಾಣಿ
ಹೇತ್ವಂತರಾಣ್ಯಪಿ ಚಯೇನ ವಿನಾ ನ ತಾನಿ .

ಶ್ರೇಯೋಽಖಿಲಂ ದಿಶತಿಯತ್ತ್ವಿತರಾನಪೇಕ್ಷಂ
ತಸ್ಮಿನ್ ಸತೀಶ ತವ ನಾಮನಿ ಕಿಂ ಭಯಂಮೇ .. 64..

ಆರ್ತೋಽಸ್ಮೀತೀರಣಮಕರುಣಾರೋಪಣಾಯ ತ್ವಯಿ ಸ್ಯಾತ್
ದಾಸೋಽಸ್ಮೀತಿ ಹ್ಯನುಪಧಿಪರಿತ್ರಾತೃತಾಪಹ್ನವಾಯ .

ಸಾಗಸ್ಕೋಽಸ್ಮೀತ್ಯಪಿ ತವ ದುರಾರಾಧತಾಪಾದಕಂ ಸ್ಯಾದ್
ಆತಸ್ತ್ವತ್ ಸಂಸ್ಮೃತಿರಲಮುಮಾಕಾಂತ ಗೋಪಾಯಿತುಂ ನಃ .. 65..
ಮಹೇಶಸ್ಸರ್ವಜ್ಞಃ ಪುರಹರ ಮಹಾದೇವ ಇತಿ ಚ
ತ್ವದಾಖ್ಯಾನಾಮರ್ಥಂ ನಿಪುಣತರಮಾಸಾಂ ವಿಮೃಶತಃ .
ಉಪಾಸ್ಯಃ ಕಸ್ಯಾಂತಃ ಸ್ಫುರತಿ ನ ಭವಾನ್ ದೇವ ಭುವನೇ
ಗೃಹೀತಂ ಚೇನ್ನೇದಂ ಹೃದಯಮದಯಂ ನಾಸ್ತಿಕತಯಾ .. 66..

ದೋಷಗ್ರಹಃ ಸ್ವವಿಷಯೇ ಗುಣಧೀಃ ಪರತ್ರ
ಚಾನ್ಯತ್ರ ಚೇಶ್ವರದೃಶಿಃ(ಮತಿಃ)ಪ್ರಿಯಭಾಷಣಂಚ .

ತ್ವದ್ರಾಗಿತಾ ವಿಜನವೃತ್ತಿರಿತೀಶ ಷಡ್ಭಿಃ
ಸೇವಾಕ್ರಮೈಃ ಕಲಯ ಸಾಧು ಭವತ್ಪರಂ ಮಾಂ .. 67..

ಕೈಲಾಸಶಿಖರಿಧಾಮ್ನಃ ಕಲಿಮಲವಿಧ್ವಂಸಹೇತುನಿಜನಾಮ್ನಃ .
ಫಣಿಚಾರುಹಾರದಾಮ್ನೋ ಭಕ್ತಾ ವಯಮದ್ಭುತಸ್ಯ ಸುಮಹಿಮ್ನಃ .. 68..
ಕೇಚಿತ್ ಪುಷ್ಪಂ ದಳಮಪಿ ಜನಾಃ ಕ್ಷಿಪ್ತವಂತಃ ಪ್ರತಿ ತ್ವಾಂ
ಸಂಕ್ರೀಡಂತೇ ಸುರತರುಭರಾಕ್ರೀಡಸೀಮಾಸು ಧನ್ಯಾಃ .
ಕೀರ್ಣಂ ನೀರಂ ಕಿಮಪಿ ಶಿವಯೈಸ್ತೇ ಸುಧಾಸಿಂಧುಕೇಳೀ-
ಸ್ವಚ್ಛಂದಾ ಭಾಂತ್ಯಪಿ ತು ನ ಭಜಾಮ್ಯೇಷ ಜಾಲ್ಮೋ ಭವಂತಂ .. 69..

ತ್ವತ್ಸಂಪೂಜಾಸ್ವಪಿ ಕರಯುಗಂ ಪಾದಯುಗ್ಮಂ ತಥಾ ತ್ವತ್-

ಪ್ರಾದಕ್ಷಿಣ್ಯಕ್ರಮಣವಿಧಿಷು ತ್ವತ್ಪ್ರಶಂಸಾಸು ವಾಚಂ .

ಚೇತಸ್ತ್ವತ್ಸಂಸ್ಮೃತಿಷು ಭುವಿಯೇ ಕುರ್ವತೇ ಶರ್ವ ತೇಽಮೀ
ಧನ್ಯಾಃ ಕುರ್ವಂತ್ಯಪಿ ನಿಜದೃಗಧ್ವನ್ಯಮನ್ಯಂಚ ಧನ್ಯಂ .. 70..

ಚಂದ್ರಾರ್ಧಶೇಖರ ಭವಚ್ಚರಣಾರವಿಂದ-

ಸಂದರ್ಶನಾದಹಮಪಾಸ್ತ ಸಮಸ್ತ ಖೇದಃ .
ಆಸ್ತಾಮಿದಂ ಮದವಲೋಕನಭಾಜನಾನಾಂ

ಅಪ್ಯೇನಸಾ ಪರಿಭವೋ ದುರವಾಪ ಏವ .. 71..

ಯಸ್ತ್ವತ್ಪಾದಾಂಬುರುಹಕಲನಸ್ಪೃಷ್ಟಜನ್ಮಾ ಸ ಮೇಽಸ್ತು
ತ್ರಾತಾ ದಾತಾ ಗುರುರಪಿ ಸಖಾ ವಾ ನು ಬಂಧ್ವಂತರಂ ವಾ .

ಶಂಭೋ ಯಸ್ತ್ವಯ್ಯಹಹ ವಿಮುಖೋ ಮಾ ಸ ಮೇ ತಸ್ಯ ಮಾಽಹಂ
ಮಹ್ಯಂ ದ್ರುಹ್ಯನ್ನಪಿ ಭವತಿ ಹಿ ತ್ವಾಂ ಶ್ರಿತೋ ವಲ್ಲಭೋ ಮೇ .. 72..

ಪ್ರೇಯಾನೇಕಸ್ತ್ವಮಸಿ ಪರಮಾನಂದರೂಪಃ ಸ್ಮರಾರೇ
ಪ್ರೇಯಾಂಸಸ್ತೇ ಭಜನಕೃತಿನೋ ದೃಷ್ಟಮಾತ್ರಾತ್ ಪುನಂತಃ .
ತಚ್ಚ ಪ್ರೇಯಸ್ತದುಪಕರಣೀಭಾವಮಾಲಂಬತೇ ಯತ್
ನಾನ್ಯತ್ ಪ್ರೇಯಸ್ತವ ಹಿ ಕರುಣಾಭಾಜನಾನಾಂ ಜನಾನಾಂ .. 73..

ರುಷ್ಟೇ ಹರೇಽವತಿ ಗುರುರ್ಜಗತೀತ್ಯನೇನ
ನ್ಯಾಯೇನ ಮಾಂ ಭಗವತೋಜ್ಝಿತಮೀಶ್ವರೇಣ .

ಆರ್ತಂ ಬಲಾದವತ ಭಾಗವತಾ ನಮೋ ವಃ
ಕಾರುಣ್ಯವಾರಿ ನಿಧಯೋ ಗುರವಶ್ಚ ಯೂಯಂ .. 74..

ವದನೇ ಶಿವದಿವ್ಯನಾಮಧೇಯಂ ಮಹಿಮಾನಃ ಪುನರಾಶಯೇ ತದೀಯಾಃ .
ವಸತಿಸ್ಸಹ ತತ್ಪರತ್ವಧನ್ಯೈರತಿವೇಲಂ ಕಿಲ ಭಾಗ್ಯವೈಭವಂ ನಃ .. 75..
ಈಶೇನಯಂ ಪ್ರತಿ ಸಕೃನ್ನಿಜನಾಮಧೇಯ-

ಸಂಕೀರ್ತನಸ್ಯ ಸಕಲಾಘ ನಿವರ್ತಕತ್ವಂ .

ಸಾಕ್ಷಾದಭಣ್ಯತ ಜಗದ್ಗುರುಮಾಶ್ರಯೇ ತಂ
ಗೋವಿಂದಸಂಯಮಿವರಂ ಮಮ ಭಾಗಧೇಯಂ .. 76..

ಆತ್ಮಾ ಶಂಭೋ ಭವಸಿ ಖಲು ನಸ್ಸಚ್ಚಿದಾನಂದರೂಪಃ
ತ್ವಯ್ಯೇತಸ್ಮಿನ್ ಕಿಮಿತಿ ನ ಭವೇಜ್ಜಾನತಾಂ ಪ್ರೇಮಬಂಧಃ .
ಆತ್ಮತ್ವೇನಾಭಿಮತಮತದಿತ್ಯಪ್ರಿಯಂ ತತ್ಪ್ರಸಂಗಾತ್
ಅನ್ಯಚ್ಚೇದಂ ಪದಮನುಪದಂಯತ್ ಕಿಲೋಪಪ್ಲುತಾನಾಂ .. 77..

ಮಾತಾ ತಾತಸ್ತ್ವಮಸಿ ಭವಸಿ ತ್ವಂ ಹಿ ಮಿತ್ರಂ ಕಳತ್ರಂ
ಪುತ್ರಶ್ಚಾನ್ಯಸ್ತ್ವಮಸಿ ಬತ ಕಾ ದುರ್ಮನೀಷಾ ಮಮೈಷಾ .

ನಿಸ್ಸೀಮಾರ್ತಿಪ್ರಣಯಿ ತದಿದಂ ಕಿನ್ನ ಸರ್ವಾಪರೋಕ್ಷಂ
ತನ್ಮೇ ತ್ವಂ ತ್ವಂ ಗಿರಿಶ ಭಗವನ್ ಸಚ್ಚಿದಾನಂದಮೂರ್ತೇ .. 78..

ಆತ್ಮಾನಂ ಖಲ್ವನಿದಮುದಯಾಸ್ತ್ವಾಂ ಗಿರಸ್ಸಂಗಿರಂತೇ
ಸಂತ್ರಾತಾರಂ ಗಿರಿಶ ಜಗತಾಮೀಶಿತಾರಂ ವದಂತ್ಯಃ .
ಆರ್ತಿಶ್ರಾಂತೇಶ್ಶರಣವರಣಸ್ಯಾಸ್ಪದಂ ಕಃ ಕಥಂ ವೇ-
ತ್ಯಂತರ್ಗ್ಲಾನಿರ್ಮಮ ಪುನರಸಾವಾಶ್ವಸಿತ್ಯಂತರಾತ್ಮಾ .. 79..

ಭಾವಂ ಬಧ್ನಂತ್ಯಕೃತಕಗಿರಸ್ತ್ವಯ್ಯನನ್ಯಾಶಯಿನ್ಯೋ
ರಾಗೋನ್ಮಾದಾದಪಿ ಮುನಿಧಿಯೋ ಧಾವನೈರಾಪತಂತಿ .

ರೂಪಾಯಾಸ್ಮೈ ನಿರುಪಮಿತಯೇ ಸುಂದರಾಯೇಂದುರೇಖಾ-
ಚೂಡಾಲಾಯ ಸ್ಪೃಹಯತಿ ವಿಭೋ ವೃತ್ತಿರಪ್ಯಾಂತರೀ ಮೇ .. 80..

ತ್ವಾದೃಶಂ ಮೇ ಕಿಮಪಿ ದಯಿತಂ ವಸ್ತು ನೈವಾಸ್ತಿ ಶಂಭೋ
ಮಾದೃಕ್ಷಾಸ್ತೇ ಶತಮನುಪದಂ ತ್ವರ್ಥಿನೋ ಬಾಧಿತಾರಃ .
ಏಕೋಽಪ್ಯಸ್ಮಿನ್ ಜಗತಿ ಕುಮುದಸ್ಯಾಸ್ತಿ ಚಂದ್ರಾಯಮಾಣೋ
ನೈತಾದೃಶ್ಯಃ ಕತಿ ಸುಮನಸಸ್ಸಂತಿ ಚಂದ್ರಸ್ಯ ತಸ್ಯ .. 81..
ತದ್ದೋಷಾಪಕ್ಷತಿಮುಪಕೃತಿಂ ಸ ವ್ಯಧಾದಾರ್ತಿಕೃದ್ಯಃ
ಕಃ ಕೋಪಾರ್ಹಸ್ತದವಮೃಶತಾಂ ತತ್ತು ಯತ್ ಕಿಂಚಿದಸ್ತು .
ನ್ಯಕ್ಕಾರಸ್ತು ಸ್ಮರಹರ ಭವದ್ಭಕ್ತಿಭಾಜಾ ಕೃತೋ ಯಃ
ಸೋಽಯಂ ತ್ವದ್ಭಕ್ತ್ಯಮೃತಮಧುರೀಭಾವಿತೋ ರೋಚತೇ ಮೇ .. 82..

ಮಾಮೇ ಸ್ವಪ್ನೋಽಪ್ಯಹಹ ಸಹತೇ ಯಸ್ತ್ವದನ್ಯಂ ವದಾನ್ಯಂ
ಕಾಮಂ ವಾಂಛತ್ವಿತರ ಇತರೋಪಾಸನಾಯಾಸದೈನ್ಯಂ .

ತಸ್ಯೋಪಾಸ್ಯೋ ವಿಧಿಹರಿಹರೇಷ್ವಸ್ತು ಕೋಽಪೀಶ ಸೋಽಪಿ
ತ್ವದ್ಭ್ರೂವಲ್ಲೀಸ್ಫುರಣಶರಣಃ ಸ್ಪಂದನೇ ವಿಂದನೇಽಪಿ .. 83..

ಬ್ರಹ್ಮಪ್ರಷ್ಠಾ ಹರ ಕಿಮಪರಂ ಭ್ರೂಲತಾಕಿಂಕರಾಸ್ತೇ
ಭಾವತ್ಕಾಜ್ಞಾಂ ಭವತಿ ನ ವಿನಾ ಲಭ್ಯಸಾಮಾನ್ಯಲಾಭಃ .
ಐದಂಪರ್ಯಾದಿತರವಿಷಯಾದನ್ಯಥಾಗತ್ಯಭಾವಾತ್
ಅಂತರ್ಯಾಮಿನ್ನಖಿಲಭಜನಶ್ರಾಂತಿರನ್ವೇತಿ ತತ್ತ್ವಾಂ .. 84..

ಪ್ರಾಪ್ಯಾಣಾಂ ತ್ವಂ ಮಹದಮಹತಾಂ ಪ್ರಾಪಕೋಽನ್ಯಸ್ತ್ವಶಕ್ತಃ
ಸರ್ವಪ್ರೇಪ್ಸುಸ್ತ್ವಮತಿಸದೃಶಸ್ತ್ವಾಂ ತದೇವೋಪರುಂಧೇ .

ತನ್ನಾಕ್ಷೇಪ್ಯಂ ನಿರುಪಮಚಿದಾನಂದಸಾಮ್ರಾಜ್ಯಲಕ್ಷ್ಮೀ-
ಕಾಂಕ್ಷೀ ಯಸ್ತ್ವಾಂ ಶಿವ ಕಲಯತೇ ತತ್ತ್ವದವ್ಯಸ್ಸ ಧನ್ಯಃ .. 85..
ಏತಾದೃಕ್ಷೋರ್ಮಿಳವಿಷಯಸಕ್ತ್ಯಂಧಕಾರಾಂತರಾಳಾತ್
ಮುಕ್ತೋ ಭಕ್ತಪ್ರಕರದಿವಿಷತ್ಪಾದಪಂ ಪಾದಪದ್ಮಂ .

ಕಿಂ ಭಾವತ್ಕಂ ಗಿರಿಶ ಪರಮಾನಂದಧಾನಂ ದಧಾನಃ
ತಕ್ಷತ್ಯಾಧೀನ್ನ ಯದಪಿಮನೋಽನಂತರಾನಂತರಾತ್ಮಾ .. 86..
ಕಲ್ಯಾಣೀ ತೇ ಗಿರಿಶ ಕರುಣಾಕಲ್ಪವಲ್ಲೀಮತಲ್ಲೀ
ಗೀರ್ವಾಣಾಗ್ರೇಸರಚಿತಸಮುದ್ದೃಷ್ಟಿಪಾತಾಂಕುರಶ್ರೀಃ .
ದಾರುಪ್ರಾಯಂ ಪರಿಸರಗತಂ ತಾವದಾಲಂಬತಾಂ ಮಾಂ

ಅಸ್ಯಾ ಹಾನಿರ್ನ ಪುನರಿಯತಾ ಧನ್ಯತೈ ತಸ್ಯ ತು ಸ್ಯಾತ್ .. 87..

ಶ್ರೀಕಾಂತಾದ್ಯಾ ವಿಬುಧತಿಲಕಾಃ ಶ್ರೀಮತೀಮರ್ಥಯಂತೇ
ಯಾಂ ತೇ ದೃಷ್ಟಿಂ ಸ್ಪೃಹಯತಿ ಜನಸ್ಸೈಷ ತಸ್ಯೈ ಕಿಲಾಸ್ಯೈ .

ಅವ್ಯಾವೃತ್ತಾ ಗತಿರಿಯಮಯೇ ನಾಥ ತೇಷಾಮತೇಷಾಂ

ಇತ್ಯೇವಮಾಕುಲಿತ ಈಶ್ವರ ನಾತ್ಮನೀನೇ

ಭಾವತ್ಕಾನಾಂ ಗಿರಿಶ ಕರುಣಾಸ್ರೋತಸಾಂ ಕಿಂ ನವೀನಂ
ಮಾದೃಙ್ನೀಚಪ್ರವಣಸರಣಿಷ್ವಾನುರೂಪ್ಯಂ ನಿರೂಪ್ಯಂ .. 185..

ನಿರ್ಧೂಯ ದುಃಖನಿವಹಂ ನಿಖಿಲಂ ಪುರಾರೇ

ದೇಹೀತಿ ಮಂದಮತಯೋ ವಯಮೀರಯಾಮಃ .. 187..
ಸ್ವಾಮಿನ್ ಪದಂ ಶಿವಪದಂ ತ್ವಕುತೋಭಯಂ ತು
ತ್ವಯ್ಯಾತ್ಮಕೃತ್ ಪ್ರಣಮನಾದಪಿ ಸಾಂಬಮೂರ್ತೇ .

ಹಾಸಾಸ್ಪದಂ ಭವತಿ ಕುತ್ಸಿತಲಿಪ್ಸುರೇಷಃ
ಕೌಪೀನಕಾಮ ಇವ ಕಲ್ಪತರುಂ ಪ್ರಪನ್ನಃ .. 188..
ಸುತ ಇತಿ ಸುದತೀತಿ ದ್ರವ್ಯಮಿತ್ಯೇಷು ಮಗ್ನೋ-

ಸೇವಂತೇ ಕಿಮಿತಿ ಪ್ರಭೂನನುಪದಂ ಹಾ ದೃಪ್ಯತಃ ಕುಪ್ಯತಸ್ತು
ಏತಾವತ್ಯುಪಸರ್ಪಣೇ ಚ ಜಠರಾಪೂರ್ಯಾಪ್ತಿಧೂರ್ಯಾಪಿಣಃ .

ವೈವಸ್ವತಾನನಗತಸ್ಯ ತಥಾವಿಧೇನ

ತನ್ವನ್ರತಿಂ ತ್ವಯಿಮಮೇಶ ಕದಾ ದಯೇಥಾಃ .. 191..
ಇತ್ಥಂ ಮಮೇಯಮರತಿರ್ಭವತೀತರತ್ರ

ತ್ವಾಂ ಮೇಯದೀತ್ಥಮಯಶಸ್ಕರಮೀಶ ತತ್ತೇ .. 192..

ತಾಂಸ್ತಾನಿತ್ಥಮನರ್ಗಳಾದರಭರೇಣಾಭ್ಯರ್ಥಿತೈರ್ಯದ್ಭವೇತ್

ವಿಭೋಽಮುಷ್ಮಿನ್ನಸ್ಯ ಸ್ವಜನನಿವಹಸ್ಯ ಪ್ರಣಯಿತಾ

ಮೃದ್ವೀಕಾ ರಸಿತಾ ಸಿತಾ ಸಮಶಿತಾ ಸ್ಫೀತಂ ನಿಪೀತಂ ಪಯಃ
ಸ್ವರ್ಯಾತೇನ ಸುಧಾಽಪ್ಯಧಾಯಿ ಬಹುಧಾ ರಂಭಾಽಧರಃ ಖಂಡಿತಃ .

ಶ್ರೀಮದ್ದಂತಾಂಕುರದರಹಸಂ ತನ್ಮಹಃ ಸ್ತಾತ್ಪುರಸ್ತಾತ್ .. 201..

ವಿಭೋ ವಿಶ್ವತ್ರಾಣಂ ನ ಖಲು ತವ ಸಂರಂಭವಿಷಯಃ .. 203..

ಜಗಜ್ಜನನರಕ್ಷಣಕ್ಷಪಣದಕ್ಷಶಿಕ್ಷಾಕ್ರಮಂ
ವಿಷಾದಹರಮಾಶ್ರಯೇ ವಿಷಹರೇಶ್ವರಂ ಶಂಕರಂ .. 204..

ಸುಗಂಧಿಚಿಕುರಾವೃತಂ ಸುಕೃತಿಲೋಕನೇತ್ರಾಮೃತಂ
ವಿಲೋಚನಸುಖಂ ಪಿಬಾವಿಹತಿ ಮಾತೃಭೂತೇಶ್ವರಂ .. 205..

ಅಂತಕ ದುರಹಂತೇ ತೇ ಮಾಭೂದಂತಶ್ಚಕಾಸ್ತಿ ಪುರಹಂತಾ .

ಚಿಂತಯಮನಸಿ ಪತಂತಂ ದಕ್ಷಮಖಾಂತೇ ಚ ತೇ ಪಿತುರ್ದಂತಂ .. 206..

ತ್ವತ್ಪಾದಾಬ್ಜೇ ತನುಭೃತಿ ತದಾಲಂಬಿತೇ ವಾ ಮನೋವಾಕ್-

ಕಾಯೋಪಾಯಸ್ಸಜತು ಗಿರಿಜಾಕಾಂತ ಹೇತೋಃ ಕುತೋಽಪಿ .

ತತ್ಸೌಭಾಗ್ಯಂ ನನು ಪರಿಣತಂ ನಾಥ ತೇಷಾಂ ನತಿರ್ನಃ
ತಾಪಾನೇತಾನ್ ದಳಯಿತುಮಲಂ ಧಾತುಮಭ್ಯುನ್ನತಿಂ ವಾ .. 207..

ಅಂತರ್ಯಾಮಿನ್ ಶಿವ ತವ ಚಿದಾನಂದಸಾಮ್ರಾಜ್ಯಭರ್ತುಃ
ಯದ್ಧಾಮಾಂತಃಕರಣಮುಚಿತೋದ್ಬೋಧವೈಧುರ್ಯಧುರ್ಯಃ .
ವರ್ತೇ ತುಚ್ಛೈರಹಹ ವಿಷಯೈಃ ಕೀರ್ಣಯನ್ ದುರ್ಣಯಂ ತಂ
ವಾತ್ಸಲ್ಯಾನ್ಮಾ ಗಣಯ ತದಸಂಭೂತಯೇ ಶಾಧಿ ಚಾಗ್ರೇ .. 208..

ಕೋಪಸ್ತೇಽಯಂ ಖಲ ಇತಿ ಮಯಿ ಸ್ಯಾದ್ಯದಿ ಸ್ಯಾನ್ನಿರೋದ್ಧಾ
ಕೋ ವಾ ಕಿಂ ವಾಽನನುಗುಣಮಿದಂ ತ್ವಂ ಪಿತಾಽಹಂ ಸುತೋಽಸ್ಮಿ .
ಅನ್ಯತ್ ಕಿಂ ಮಾಮಕಲುಷಮನೇನಾಭ್ಯುಪೈತುಂ ತ್ವಮರ್ಹ-
ಸ್ಯಾತ್ಮಾನಂ ತ್ವತ್ಪದಕಮಲಯೋರರ್ಪಯಾಮೀಂದುಮೌಳೇ .. 209..

ಸ್ಥಾನೇ ಧನ್ಯಾಃ ಕತಿಚಿದಿಹಯತ್ಪ್ರೇರಣಾ ವಾರಣಾ ವಾ

ಭಾವತ್ಕಾಜ್ಞಾನುಸೃತಿರಿಯತಾ ಮೇ ದಯಾಳೋ ದಯೇಥಾಃ .. 211..
ಸಕೃದಪಿ ಶಿವ ಪಾಹೀತ್ಯೇತದಾಕರ್ಣ್ಯ ದೂರಾತ್
ಸರಭಸಮುಪಯಾಂತ್ಯೋಸ್ತ್ವತ್ಕೃಪಾವೀಕ್ಷಯೋಃ ಕಿಂ .

ಮದವನವಿಧಿಕೇಳ್ಯಾಂ ಮಾತೃಭೂತೇಶ್ವರಾಸೀತ್
ಅಹಮಹಮಿಕಯಾಽಽಜಿಸ್ತೇನ ಮನ್ಯೇ ವಿಳಂಬಂ .. 212..

ಹಾ ಹಂತ ತಾತ ಶಿವ ಕಾ ತವ ಮಯ್ಯುಪೇಕ್ಷಾ

ಛೇತ್ತುರ್ವಿಧಾತೃಶಿರಸಃ ಕಿಮು ತಲ್ಲಿಪೀನಾಂ
ಉನ್ಮಾರ್ಜನಾದುಪಹತಿಃ ಕಿಮು ದುಷ್ಕರಾ ತೇ .. 213..

ತಾರಾನಾಯಕಶೇಖರಾಯ ಜಗದಾಧಾರಾಯ ಧಾರಾಧರ-

